
Во  согласност  со  чл.110  и  чл.  53  ст.7  од  Законот  за  високото  образование    на  Универзитет  за 
информатички науки и технологии “Св. Апостол Павле ” во Охрид објавува  

КОНКУРС 
  за запишување студенти на прв циклус студии на студиските програми на Универзитетот за 
информатички науки и технологии “ Св. Апостол Павле ” во Охрид во учебната 2011/2012 година. 
I. Број на студенти 
На  факултетите  на  Универзитетот  за  информатички  науки  и  технологии  “  Св.  Апостол  Павле  ”  во 
Охрид  во  прва  година  на  додипломски  студии  во  учебната  2011/2012  година  ќе  се  запишат 
следниов број студенти: 
  

  
  
  
  

ФАКУЛТЕТИ СТУДИСКИ ПРОГРАМИ 

ФАКУЛТЕТ ЗА КОМПЈУТЕРСКИ НАУКИ 
И ИННЖЕНЕРСТВО 

40 200 20 400   60 

ФАКУЛТЕТ ЗА КОМУНИКАЦИСКИ 
МРЕЖИ И БЕЗБЕДНОСТ 

40 200 20 400   60 

ФАКУЛТЕТ ЗА МАШИНСКА 
ИНТЕЛЕГЕНЦИЈА И РОБОТИКА 

40 200 20 400   60 

ФАКУЛТЕТ ЗА ИНФОРМАЦИОНИ 
СИСТЕМИ, ВИЗУЕЛИЗАЦИЈА, 
МУЛТИМЕДИЈА И АНИМАЦИЈА 

40 200 20 400   60 

ФАКУЛТЕТ ЗА ИНФОРМАЦИОНИ 
ТЕОРИИ И АНАЛИЗИ 

40 200 20 400   60 

УНИВЕРЗИТЕТ ЗА ИНФОРМАТИЧКИ 
НАУКИ И ТЕХНОЛОГИИ “СВ. АПОСТОЛ 

ПАВЛЕ”‐ ОХРИД 

200   100     300 

  
II. Услови и критеритуми за запишување 
1.  Право  на  запишување  на  додипломски  студии  (прв  циклус  на  универзитетски  и  на  стручни 
студии) на факултетите имаат кандидати кои положиле државна или меѓународна матура. 
Право  на  запишување  на  додипломски  студии  на  факултетите  имаат  и  кандидати  кои  положиле 
училишна матура во  гимназиско образование или завршен испит по завршено соодветно стручно 
средно образование со четири годишно траење.  
Право  на  запишување  на  додипломски  студии  имаат  и  кандидати  со  завршено  четиригодишно 
средно  образование  во  претходните  учебни  години  (пред  учебната  2009/2010  година)  кои  не 
полагале државна матура. 
По  исклучок  под  услови  кои  ги  утврдува  факултетот,  на  студии  можат  да  се  запишат  и  лица  без 
претходно завшрено соодветно образование,  ако станува збор за исклучително надарени лица за 
кои  може  да  се  очекува  дека  и  без  завршено  претходно  образование  успешно  ќе  ги  завршат 
студиите. 
2. Кандидатите се запишуваат како редовни студенти финансирани од државата. 
3. Начинот на селекција на кандидатите ќе се врши на следниов начин: 
а) Врз основа на успехот од средното образование и 
б) Врз основа на резултатите постигнати од тестирањето за активно познавање на англиски јазик. 
Вреднувањето на успехот на кандидатите се изразува во поени. 



Кандидатите може да освојат најмногу 100  поени. Успехот од средното образование учествува со 
60% а успехот постигнат на државната матура  со 40%. 
3.1 Пресметка на бодовите од успехот во средното образование се врши на следниот начин: 
3.1.1  Според  успехот  од  средното  образование,  бодирањето  се  врши  на  следниов  начин:  се 
собираат сите оценки што се внесени во свидетелствата од сите години, добиениот збир се дели со 
бројот  на  оценките и  вака добиениот  среден  успех  се множи  со 12.  По  оваа основа можат да  се 
добијат најмногу 60 поени. 
3.1.2 Бодирањето на успехот постигнат на државната матура се врши на следниов начин: оценките 
од  екстерните  предмети  се  множат  со  коефициент  2;  вака  добиениот  производ  се  коригира  со 
перцентилниот  ранг  на  кандидатот  за  секој  предмет  поединечно.  По  оваа  основа  можат  да  се 
добијат најмногу 20 поени за двата екстерни предмета.  
3.1.3 Оценките од секој од интерните предмети кои се полагаат на државната матура се множат со 
коефициент  1,6.  Вака  добиените  производи  се  собираат.  По  оваа  основа  можат  да  се  добијат 
најмногу 16 поени. Оценката добиена на проектната задача се множи со коефициент 0,8. По оваа 
основа можат да се добијат најмногу 4 поени. Ваквиот успех од државната матура може да донесе 
најмногу 40 поени.  
За  кандидатите  кои  средното  образование  го  завршиле  во  претходните  учебни  години  (пред 
учебната 2009/2010)  и  не  полагале државна матура освен  пресметувањето  на  бодовите  од  точка 
3.1.1 се пресметуваат и најмногу 40 поени кои се значајни за студиската програма и тоа: збирот од 
оценките  од  секој  од  двата  предмета  (математика  и  англиски  јазик)  значајни  за  студиската 
програма се дели со бројот на оценките и вака добиениот среден успех, за секој предмет одделно 
се множи  со 4. По оваа основа може да  се добијат најмногу 20  поени за еден предмет,  односно 
вкупно 40 поени за двата предмети. 
3.2 Кандидатите кои нема да го положат тестот за проверка на знаење по англиски  јазик нема да 
бидат рангирани. 
III. Селекција на кандидатите 
1. За реализација на конкурсот за запишување покрај конкурсна комисија се формира и комисија за 
проверка на знаењата по англиски јазик на кандидатите. 
2. Конкурсната комисија на огласната табла на Универзитетот ги објавува поените (среден успех од 
средното образование) и резултатите од проверката на знаењата по англиски јазик на кандидатите. 
Кандидатот има право на приговор до конкурсната комисија во рок од 24 часа од објавувањето на 
резултатите.  Во  спротивно,  го  губи  правото  на  приговор  во  натамошната  постапка  во  поглед  на 
објавените резултати.  
По  објавувањето  на  прелиминарната  ранг  листа  на  кандидатите  за  запишување  од  страна  на 
конкурсната комисија, кандидатот има право на приговор во рок од 24 часа.  
Приговорот  се  однесува  само  на  технички  пропусти  ‐  грешки  направени  при  пресметувањето  на 
бодовите.  
Одлуките по приговорите се објавуваат на огласната табла на Универзитетот.  
По  истекот  на  роковите  за  поднесување  приговори  и  за  нивно  решавање,  конкурсната  комисија 
објавува  решение  за  прием  на  студенти  (конечна  ранг  листа)  врз  основа  на  што  се  врши 
запишување на студенти.  
3. Ако и по завршувањето на првиот уписен рок останат непополнети места се врши запишување на 
студенти во втор и во трет уписен рок. 
4.  Доколку  во  првиот  уписен  рок  при рангирањето  на  крајот  на  листата  на  примените  кандидати 
има повеќе кандидати  со еднаков број  поени  (најмногу пет  кандидати)  се  запишуваат  сите вакви 
кандидати. 
Ако  пак  бројот  на  ваквите  кандидати  е  поголем  од 5  тогаш  овие  кандидати  се  рангираат  според 
дополнителни  критериуми:  соодветноста  на  изработената  проектна  задача  при  полагањето  на 
државната  матура,  освоени  награди  на  републички  и  меѓународни  натпревари,  членови  на 
спортски репрезентации на РМ, добиени сертификати за познавање на странски јазици на повисоко 
ниво и сл. 
5.  Студентите  во  државната  квота  се  запишуваат  со  плаќање  надомест    во  износ  од 200  евра  во 
денарска противредност според средниот курс на НБРМ, а додека студентите во редовна квота со 



кофинансирање  плаќаат  надомест  во  износ  од  400  евра  во  денарска  противвредност  според 
средниот курс на НБРМ. 
Плаќањето  на  надоместокот  се  врши  во  две  еднакви  рати.  Овој  надоместок  студентите  го 
поднесуваат во текот на целокупното студирање.  
V. Кандидати со завршено средно образование во странство 
1. Странски државјани се запишуваат надвор од квотите утврдени во конкурсот.  
2. При пријавувањето кандидати наведуваат на кој факултет, односно студиска програма сакаат да 
студираат,  дали  се  стипендисти  на  својата  влада  или  самостојно  ги  поднесуваат  трошоците  на 
студирањето.  Со  пријавата  поднесуваат  нострифицирано  свидетелство  за  завршено  средно 
образование, како и нострифицирани свидетелства за сите класови, заверен превод на изводот од 
матичната  книга  на  родените,  потврда  за  знаење  на  македонскиот  јазик    од  Универзитетот  за 
информатички    науки  и  технологии  “  Св  Апостол  Павле”    во  Охрид  и  уверение  за  здравствена 
состојба од јавна здравствена установа. 
Школарината  за  странските  државјани  во  учебната 2011/2012  година  изнесува  помеѓу  3000‐5000 
евра , доколку поинаку не е уредено со договор за меѓу универзитетска соработка.  
V. Рокови за пријавување, проверка на знаења и умеења и запишување 

  
  прв рок втор рок трет рок 
пријавување на кандидатите 

16 и 17.08.2011 01 и 02.09.2011 15.09.2011 

тест за проверка на знаења по англиски јазик 
18.08.2011 05.09.2011 16.09.2011 

објавување резултати од успехот од средното 
образование 20.08.2011 06.09.2011 17.09.2011 

објавување решение за прием на кандидатите 
26.08.2011 12.09.2011 19.09.2011 

запишување на кандидатите 
30 и 31.08.2011 13 и 14.09.2011 21.09.2011 

  
VI. Документи за пријавување и запишуање 
1. Пријава за запишување  
2. Оригинални свидетелства од сите класови 
3. Оригинално свидетелство за завршено средно образование 
4. Документ за положена државна матура 
5. Извод од матичната книга на родените 
6. Доказ за државјанство на РМ 
 


